
25. Predicazion nominal

Lis costruzions copulativis e lis costruzions predicativis

Laura Vanelli

25.1. Elements nomindi come predicadérs

La funzion di predicador di solit le esercite il verp, cemiit che si a viodit tal Cjap. 22. In
cierts cas, pero, la stesse funzion e pues jessi fate ancje di elements no verbai, in particolar di
elements di gjenar nomindl, come che a son i SN, che il 16r ¢jaf al ¢ un Non, 0 1 SA, che il 161
cjaf al ¢ un Agjetif. E, cemt che si viodara, a puedin vé funzion predicative ancje altris
categoriis no verbals, tant che i SP e i Sav.

Par esercita la funzion predicative perd, 1 elements no verbdi a an bisugne di jessi
compagnats inte frase di un gjenar particolar di verps, 1 verps copulatifs che, al contrari dai
verps predicatifs, a an dome la funzion di ativa la capacitat predicative dai elements nominai.
Chest al sucét midiant dal colegament tra il sogjet de predicazion (v. 22.3) e il predicador
nominal: il verp copulatif + il predicaddér nominal a formin il predicat nominal (ma si a di precisa
che la funzion predicative e ven fate dome de part nominal).

Cheste classe di verps e cjape dentri prin di dut il verp jessi, che al ¢ il verp copulatif
prototipic e che al ¢ clamat copule, e 1 verps copulatifs propris tant che somed, std, restd,
deventd, e v.i. | elements nominai predicatifs che a vegnin daiir de copule e di chei altris verps
copulatifs, a son clamits complements predicatifs'. L’element nomindl che al ven dopo de
copule al ¢ definit ancje non dal predicét o part nominal. Esemplis.

(1)  Pieri al é strac | un bon frut | a scuele
(2) Pieri al somee strac | un bon frut

(3) Nol sta mai fer

(4) Al érestat vedul

(5) O soi deventade none

25.1.1. Lis frasis copulars

Lis frasis copulars a son chés li che il colegament tra il sogjet de predicazion e il
predicador nomindl al ¢ realizit de copule jessi. Il verp jessi al € vueit di un pont di viste
semantic (in chest sens al a une funzion simile a ché di jessi, doprat tant che ausiliar), par vie
che nol a contigniit lessical, e al esprim dome i trats gramaticdi dal predicat (timp, mfit, aspiet
e acuardi di persone cul sogjet). La part nominal dal predicat e je ché rilevante di un pont di
viste semantic, ¢ e je formade di sintagmis di diviers gjenar, massime SA? (6-7) ¢ SN (8-10),
ma ancje SP (11-15) e SAv (16):

(6) Marie e je more

! 11 tiermin “complement” in realtat nol & adat, stant che si trate di predicats e no di complements.

2 1 agjetifs relazionai (cfr. 10.2.5) no si puedin dopra in funzion predicative: *L ‘incident al é stdt
automobilistic, "Il spetacul che o vin viodiit al jere teatrdl, e v i.

(7) O soi masse strache
(8) Toni al e dotor

(9) Toni al é il nestri president

(10) Toni al é un professor | un cjaliar
(11) 1l paron al e te buteghe

(12) Cheste cjase e je di gno pari | mé
(13) O soi cence bégs

(14) Chei rincjins a son di aur

(15) 1l libri al e par te

(16) 1l spetacul al é doman

Ancje cualchi cuantificador al pues vé funzion predicative, in particolar 1 numerai
(15.2.3.1) e 1 indefinits cuantitatifs (15.2.3.2.3):

(17) a. I més a son dodis
b. Toni al é prin [ ultin
c. Il pan al jere poc | tant | avonde

Intes frasis copulars esemplificadis, il costituent che al ven prin di jessi, o ben il sogjet de
predicazion, al ¢ un element referenzial, invezit la part predicative nominal riferide al sogjet e
esprim:

a) une proprietat, permanente (6, 8-9) o temporanie (7);

b) la apartignince ae classe designade dal SN in funzion predicative (10): in chest cis, il
SN predicatif al a I’articul indefinit;

¢) une localizazion spazial (11) o temporal (16),

d) une determinazion possessive (12);

e) altris determinazions di diviers gjenar, esprimudis di SP (13-15);

f) une determinazion cuantitative (17).

25.1.1.1. Frasis predicativis, frasis specificativis e frasis identificativis

Dutis lis frasis in (6-17) a son frasis predicativis (v. 22.3), li che il sogjet, costituit di un
SN definit (N propri o N introdusit di un articul definit, o pronon personal), al ¢ un element
referenzial, stant che al rimande a un referent extralinguistic, invezit la part nominal e indiche
une proprietat atribuide al sogjet.

Si pues considera in particolar la frase in (9), ripetude culi sot come (18a), e a ché si zontin
1 esemplis simii (18b, ¢): in chestis frasis sedi il sogjet che il predicdt nominal a son esprimfits
di un sintagme nominal (SN) definit, ma dome il SN sogjet al & referenziil, invezit il SN
predicatif no lu &:

(18) a. Toni al e il nestri president
b. Marie e je la frute plui biele
c. I cjarsons a son la nestre specialitat

Ancje chestis frasis a son predicativis ma, a diference di chés viodudis tal § precedent,
frasis di chest gjenar, 1i che sedi il sogjet che il non dal predicat a son SN definits, a puedin jessi

3 Dome cualchi averbi si pues cjati in funzion predicative (cfr. § 18.3.4): si trate di averbis cun significit
tempordl (in plui di doman, ancje ir, vué, cumo, ¢ v.i.) o spazidl, par esempli I/ frut al é la / ca / disore, e vi. A
son invezit escludits ducj i averbis in -mentri (*Al é malamentri/ stupidamentri, e v.i.) e i averbis frasai (par
esempli *4/ é forsit).

ancje par mut di di “invertidis” (cfr. Moro 2010: 198-219 che al diferenzie lis frasis copulars
“canonichis” e chés copulars “inviersis”), come in:

(19) a. Il nestri president al é Toni
b. La frute plui biele e je Marie
c. La nestre specialitdt a son i cjarsons

In chestis frasis, clamadis frasis specificativis (cfr. Salvi 2001a; Salvi & Vanelli 2004
61-64), si presupon che al esisti un referent che si atribuis une cierte proprietat, in maniere
rispetive di jessi il nestri president, la frute plui biele e la nestre specialitat (1 “specificants”),
e la funzion de frase e je ché di “specifica” a cudl referent che si vedi di aplica cheste proprietat,
par ordin a Toni, Marie e i cjarsons (1 “specificadors™).

Ancje se la posizion dai doi SN definits e je invierse a pet di ché des frasis predicativis
corispondentis (18), la funzion di sogjet de frase ¢ je assegnade ai SN specificadors postverbai
Toni, Marie e i cjarsons: si pues viodi di fat che in (19¢) il verp jessi al concuarde al pluril cun
i cjarsons. E si pues viodi ancje ’esempli dopo, 1i che, datr dal gjenar di SN sogjet, a cambiin
sedi il clitic sogjet che la flession di jessi:

(20) 1l probleme al e chel frut | e je ché frute

Tes frasis predicativis (18) e specificativis (19) dome un dai SN al ¢ referenzial, in
maniere rispetive Toni, Marie e i cjarsons, invezit chei altris SN a esprimin une proprietat (jessi
il president, la frute plui biele, la nestre specialitat): la diference fra i doi gjenars di frasis e je
tal fat che tal prin cés lis proprietdts a son atribuidis ai SN referenziai, invezit tal secont gjenar
nus ven dit cui che al a chestis proprietats.

Se ducj i doi i SN definits a son referenziai, lis frasis a an un significat identificatif, tal
sens che a stabilissin une avualance tra lis dos espressions referenzials:

(21) a. Pierial é chel la ju
b. Mé fie e je la prime a diestre

Culi a son referenziai no dome Pieri € mé fie, ma ancje i SN postverbai chel la ju e la
prime a diestre, inte misure che a an dentri elements deitics, che a rimandin al contest
spaziotemporal. Chestis a son frasis identificativis, li che la copule e fas di colegament tra SN
identificats tant che coreferenziai.

Si pues nota che lis frasis identificativis a puedin presentdsi ancje tant che inviersis, ma
in chest cds al cambie il sogjet, che al ¢ il prin element: la 16r funzion identificative no je
modificade, stant che la diference tra (22a) e (22b) e je di gjenar pragmatic informazional
(cambiant il sogjet, al cambie il teme dal enunziat):

(22) a. Chel la ju al e Pieri
b. La prime a diestre e je mé fie

25.1.1.2. Frasis presentativis cun jessi

Tai §§ precedents si a viodlit cemit che il verp jessi al vedi funzion di “copule”, o ben di
colegament tra la part nominal dal predicat e il sogjet. Cheste perd no je la uniche funzion di
Jjessi tant che verp autonom. Il verp jessi si pues cjatd ancje intune frase no predicative, ma
intune frase presentative (o eventive o esistenzial), val a di une frase che no je articolade in
sogjet de predicazion + predicat, ma li che al ¢ presentat un event inte sO totalitdt o al ¢
introdustit il sogjet o si esprim la s6 esistence (v. § 22.3).

Si puedin considera lis prossimis dos frasis:

(23) Al éun cjan
(24) E je une machine

Chestis dos frasis, tiradis fir dal contest li che a vegnin pronunziadis, a son ambiguis tra
une interpretazion predicative e une interpretazion presentative. Tai esemplis ca sot, il contest
al permet la disambiguazion:

(25) a. Chel la al é un cjan di raze (= predicative)
b. La ju al é un cjan che al e daiir a muardi che al zire cence cjavece (=
presentative)
(26) a. La Cinccent e je une machine che mi plas une vore (= predicative)
b. Sot cjase mé e je simpri une machine dula che no si podarés parca (=
presentative)

Tes frasis predicativis i costituents che a son dopo dal verp, un cjan e une machine, a son
i nons dal predicat, invezit tes frasis presentativis un cjan € une machine a son sogjets
postponiits, che a vegnin introdusits di jessi. Inte costruzion presentative, jessi si compuarte
tant che un verp inacusatif (v. 22.2.2.1), come che al ¢ mostrat de posizion postverbal dal sogjet
(la posizion preverbal e je escludude: *La ju un cjan al e..., *Sot cjase une machine e je...).
Cun di plui, come che al sucét cui verps inacusatifs, e je ametude la costruzion cul clitic partitif
indi che al pronominalize il N di un sintagme cuantificat:

(27) Isal ancjemo lat? A 'nd é dome poc

Si a pero di nota che il clitic partitif al pues compagna in maniere opzional jessi tes frasis
presentativis cuant che il sogjet al & indefinit: in chescj cas nol a valor partitif, ma al funzione
tant che clitic gramaticalizat par esprimi il valor esistenzidl de frase (v. 14.3.6.3).

(28) Denant di cjase t6 a 'nd é une gjaline (0 plr: Denant di cjase t6 e je une gjaline).

25.1.2. Predicats nominai cui verps copulatifs

In plui dal verp jessi, a esistin ancje altri verps, definits verps copulatifs, che no a an
valor predicatif autonom e che, come jessi, a an la funzion di colegi un element nominél che
al fas di predicador, il complement predicatif, cul sogjet. Ancje cun chescj verps, il
complement predicatif al ¢ costituit di SN, SA (ancje un participi passat), SP, SAv.

Si trate di verps che, ancje se a domandin par fuarce un predicadér nominal, a an ancje,
al contrari de copule jessi, trats semantics, pedts in gjenar a valors aspetudi e azionai
particolars, e duncje a contribuissin al contigniit dal predicat.

Si puedin individua tré gjenar di verps copulatifs:

A) 1l gjenar deventa, che al cjape dentri ancje un s particolar di vigni, variante aspetudl
di jessi cun valdr ingressif, o ben al esprim il taca di une azion o di un stat (cfr. 23.4):

(29) a. Finalmentri al e deventdt dotor
b. Cualchi volte tu deventis noios
c. A son deventdts di mil colors
d. Cui agns al é vigniit gras

B) il gjenar sta (30), restd (31), variantis aspetuals di jessi cun valdr azional continuatif
(=il resta intun ciert stat):

Version: 15/09/2025



AGJENZIE
REGJONAL
PE LENGHE
FURLANE

25. Predicazion nomindl AREF

. Parce stastu li impins?

Staiso poc ben?

Cir di std fer cinc miniits

Al sta simpri in senton | in zenoglons | pognet
No soi buine di std in diete

Vué Pieri al stara a cjase dut il di

Nol reste mai fer

. La buteghe e reste vierte ancje la domenie

Al é restat vedul

O soi restdt cence bégs

In (31¢, d) restd al pues indica un stat che al € consecuence di un ciert event, come ancje
tai esemplis ca sot:

(32) a. O soi restdt perples
b. Al al e restat cence une gjambe

Resta al pues cun di plui jessi doprat ancje cence il complement predicatif, come in:
(33) Al é restat dome Toni

Si pues pero considera la frase tant che elitiche, cul complement predicatif ometiit e
ricostruibil (= Al é restat ca / la...)

Std al pues jessi doprat ancje tant che verp no copulatif, ma predicatif intransitif, come
in chescj esemplis:

(34) a. O sin a std intune cjase in perifarie (= “abita”)
b. Di sere al sta cui amis (= “al passe il timp”)
¢. Dute ché robe li no sta dome intune valis (= “e je contignude™)

Che si noti ancje che, tai timps componits, o s0i stdt, o jeri stdt e v.i. si puedin dopra
tant che sinonims di o soi /at, o jeri ldat, e v.1. Par esempli, a front di

(35) L’an passdt o sin stats a Rome dome doi dis (= s copulatif)
si pues vé ancje
(36) L’an passat o sin stats a Rome a viodi il pape (Gs predicatif = o sin ldts)

C) 1l gjenar somea* (37), paré (38), risultd, (39) che a an valor epistemic modal, stant
che a esprimin un impegn plui bas dal locutér sul valor di veretat dal stat des robis esprimiit
dal enunziat:

(37) a. Al somee une persone di sest

. Tu someis plui zovin di ce che no tu sés
Mi somee stuf

Chei rincjins a somein di aur

E pareve legre

Al par un muart

La profezie e je risultade falade
L’esam al risulte passat

(38)

(39)

op oPaoc o

4 Somed al 4 ancje un (s no copulatif, ma predicatif, cul sens di “jessi simil”, par esempli in: O somei (a)
mé mari e sim.

25.1.3. Verps cun complement predicatif dal Ogjet Diret

2333333335

Il complement predicatif dai verps copulatifs tratats fin culi (ducj verps intransitifs) si
riferis al sogjet dal verp stes (come che dal rest al sucét tes frasis cu la copule jessi): par cheste
reson al € definit complement predicatif dal sogjet. A esistin pero ancje verps transitifs che a
selezionin un sogjet e un OD, ma che a domandin par fuarce pal OD la presince di un
complement predicatif, clamat complement predicatif dal ogjet. Duncje, ancje cun chescj verps,
come cui verps copulatifs, la funzion predicative e je completade dome cu la presince di un altri
predicaddér nominal, riferit in chest cas al OD dal verp e no al S (che si viodi il prossim § par
une analisi plui complesse de struture des frasis predicativis nominals in gjeneral).

Si trate di verps “apelatifs” o “eletifs” tant che nomend, clama, elei, promovi, e v.i. e di
verps “estimatifs”, come crodi, judicd, calcold, e v.i.° Esemplis:

(40) a. Mian nomendt segretari ae unanimitdt

Lu clamin “il Lunc”

I conseirs di aministrazion a an elet gno firadi president®
Lu an promoviit diretor de produzion

Mi crodistu stupide?

Il tribundl lu a judicat colpevul

Le calcoli une brave femine

(41)

C er e o

Ancje cualchi verp inte forme riflessive, come mostrasi, dimostrasi, confessdsi a
domandin un complement predicatif:

(42) Chest cas si mostre interessant
(43) Si e dimostrdt une persone zentil
(44) Si é confessdt colpevul.

25.2. La struture des frasis cun predicazion nominal.

Cualchi verp copulatif, in particolar chei dal gjenar C (§ 25.1.2.), somed, paré, risultd, e
1 verps estimatifs tant che crodi, e v.1. a ametin ancje une costruzion diferente, li che no son plui
copulatifs e no domandin un complement predicatif: a puedin di fat jessi doprits tant che verps
che a an come argoment une frase sogjetive (e duncje a son coniugats ae 3. pers. sing.) o plr
ogjetive. Intai prossims esemplis, cun verps somed (45), paré (46) e risultd (47) il sogjet al ¢
costituit de frase introdusude di che, invezit crodi (48) al ten su une frase ogjetive introdusude
di che (48a) o di (48b):

(45) a. Al somee che tu sedis plui zovin di ce che no tu sés
b. Al somee che al sedi stuf
c. Al somee che la benzine e cressara ancjemo

(46) a. Al pareve che e fos legre
b. Al pareve che al ves di neved

> Al esist ancje un Gs apelatif di di che al domande un complement predicatif, par esempli in Di sorenon i
disin “il lunc”: si trate di un cas particolar li che il complement predicatif si riferis al ogjet indiret i rezt dal verp
di.

6 Cun chescj verps, I’ordin OD complement predicatif al pues ancje jessi invertit: / conseirs di aministrazion
a an elet president gno fradi

(47) a. Al risulte che la profezie e jere falade
b. Al risulte che nol sedi ancjemo partit
(48) a. Crodistu che o sedi stupide?
b. Crodistu di podé riva vué?

Ancje cun mostrasi, dimostrasi e confessdsi si a la stesse opzion, ma in chest cas 1 verps
si doprin inte forme no riflessive:

(49) a. Al a (di)mostrat di jessi une persone zentil | che al e une une persone zentil
b. Al a (di)mostrdt che nol veve colpe

(50) a. Al a confessat di jessi colpevul
b. Al a confessat che al a ingjanat la fiducie dai amis

Come che si viot, tal cas li che la frase argomental e sedi une frase copular cun jessi tant
che in (45a, b), (46a), (47a), (48a), (49a) ¢ (50a), si trate de parafrasi de corispondente frase cul
verp tal so Gis copulatif:

(45) a. Al somee che tu sedis plui zovin di ce che no tu sés
(37) b. Tu someis une vore plui zovin di ce che no tu sés
(48) a. Crodistu che o sedi stupide?

(41) a. Mi crodistu stupide?

Su la fonde di cheste corispondence, si pues fa la ipotesi che lis dos costruzions a sedin
similis ancje dal pont di viste strutural: in particolar lis frasis cui verps copulatifs e estimatifs,
in maniere rispetive (37b) e (41a) a varessin a un nivel plui astrat, une struture di chest gjenar:

(51) Al somee rr[s tu prea plui zovin. .. ]
(52) Crodistu pr[s (jo) pred stupide]?

Dair di cheste analisi (cfr. Salvi & Vanelli 2004: 221-225, Graffi 2012: 106-111) 1 verps
a rezin frasis argomentals costituidis dome dal sogjet e dal predicat no verbal: frasis di chest
gjenar, cence un element verbal, si clamin frasis ridotis. In ducj i1 doi i cas, il sogjet de frase
ridote al € selezionat in maniere direte dal predicat nominal. Chestis struturis no son ametudis
pero in superficie cussi come che a son (*A/ somee tu plui zovin...; *Crodistu jo stupide?). Par
podélis realiza in maniere concrete, in (51) il sogjet al ¢, come di, “puartit su” o “solevat™ ae
frase rezidore e al devente 1l sogjet di somed (Tu someis...) (su lis costruzions a solevament,
cfr. 26.2.1), invezit tal cas di (52), il sogjet de frase ridote al devente OD di crodi, che al & un
verp transitif e al 4 un sogjet in maniere indipendente.

La ipotesi € je che cheste struture cuntune frase ridote e sedi ricostruibile par dutis lis
struturis frasals copulativis, duncje pai verps copulatifs propris (in maniere indipendente dal fat
che a vedin o no une cuintripart no copulative + une frase complete argomental), e ancje pes
frasis copulars cun jessi. Par fa cualchi altri esempli, la struture che e sta sot di Pieri al (re)ste
a cjase o di I conseirs di aministrazion a an elet gno fradi president o di Toni al é dotor, o di
O soi strache ¢ je cheste:

(53) (A4I) reste rr|sPieri prea a cjase]
(54) (Al) e rr[sToni pred dotor]
(55) (4D é ¥r[s(jo) preastrache]

(56) [ conseirs di aministrazion a an elet pr[s gno fradi pred president]

Lis frasis a son realizadis in superficie alcant su il sogjet de frase ridote ae frase rezidore:
in (53)-(55) al devente il sogjet dai verps intransitifs restd e jessi, in (56) invezit al devente
1I’OD dal verp transitif elei, che al a za un so sogjet.

Su la fonde di cheste analisi, dal pont di viste strutural no je diference, come che si viot,
tra il complement predicatif dal sogjet e dal ogjet: a nivel strutural la predicazion nominal si
riferis simpri al sogjet de frase ridote: il ril di sogjet o OD al dipent de proprietat dal verp
rezidor.

25.2. La predicazion nominal secondarie o extranuclear

In ducj 1 cas che o vin tratat fin cumo, il predicat nominal de frase al € un element
obligatori e nol pues jessi ometiit:

(57) a. *Tonial ¢
b. *Pieri al devente / sta | somee
c. *Tu mi crodis’
d. *Mi an nomenat®

Viodude la struture che o vin postulade par chestis frasis, si pues di che la frase ridote che
¢ a dentri il sogjet e il predicat nominal e je un argoment dal verp rezidér, duncje il predicat
nominal nol pues jessi ometit (cfr. Salvi 2001b: 191-207). Di un altri pont di viste (Graffi 2012:
86-89 e Rothstein 1983), si pues fevela in chescj cas di predicazion primarie, stant che ce che
al ¢ rilevant al ¢ che il sogjet de predicazion nominal al ricéf il so ril semantic (Esperient /
Pazient) (v. 22.1) dome dal predicat no verbal, no dal verp soreordenat.

In plui dai complements predicatifs obligatoris o primaris che o vin descrit fin culi, a
esistin ancje complements predicatifs facoltatifs o acessoris che a coocorin cuntun predicit
verbal, e che si riferissin a un argoment dal predicat verbal, par solit 1l sogjet o 1’OD:

(58) a. La mignestre e je rivade frede
b. O ai mangjade la mignestre frede

In chest cas i complements predicatifs a son zontéts ae predicazion verbal ¢ a esprimin
une predicazion secondarie, che e indiche une cundizion o une proprietat o stat temporani dal
sogjet concomitant cul event principal. Lis dos frasis si podaressin parafrasd come: “La
mignestre e je rivade + e je frede”; “O ai mangjade la mignestre + e jere frede”. Tes dos frasis
la predicazion primarie e je ché esprimude dai verps rivd e mangja (La mignestre e je rivade e
O ai mangjade la mignestre), che a an in zonte, tant che element acessori (extranuclear), il
complement predicatif (in maniere rispetive dal sogjet e dal ogjet).

La struture che si pues atribui aes frasis in (58a, b) e je cheste:

(59) a. Lamignestre; e je rivade rr[s @i prea frede]
b. O ai mangjade la mignestre; rr[s O; prea frede]

A diference des frasis ridotis copulars cun predicat nominal obligatori (primari), in chescj
cas il sogjet de predicazion nomindl al fis part de struture atanzial di un altri predicat (al ¢
coreferenzidl in maniere rispetive cul sogjet di riva e cul OD di mangjd, e lu vin indicét cun @),
duncje il predicat nominal al ¢ par chescj argoments un predicat zontat, secondari (e facoltatif).

" La frase e je agramaticél te acezion di crodi tant che verp estimatif. La frase e devente gramaticél cul
significat di “jessi persuaddt de veretat di alc’: in chescj cas mi = OL.

8 T verps definits “eletifs” si puedin cjati ancje cence complement predicatif: par esempli, Finalmentri lu
an elet / nomendt! In chescj cas pero il complement predicatif al & in pratiche dome sotintindiit, ma al & simpri
recuperabil.

25. Predicazion nomindl AREF

I complements predicatifs secondaris si cjatin di norme cui verps intransitifs inacusatifs,
ma ancje cun cualchi verp transitif:

2333333335

(60) a. Al e nasstit sior
b. E je muarte zovine
c. A tornaran vincidors
d. Ju ai viodiits une vore stracs
e. O ai cjatade la machine vierte

Cuant che il complement predicatif al ¢ costituit di un SN, al pues jessi introdusiit di,
come, tant che e sim.:

(61) a. Al zuie di difensor
b. Al cjante di tenor
c. Al lavore tant che operari

Il complement predicatif al pues jessi costituit ancje di une frase infinitive (v. 26.2.3):

(62) a. Ju ai cjatdts a zuid cul computer
b. Lu ai viodiit a roba in glesie

25.3. La predicazion cui verps supuart

Cualchi verp di significdt une vore gjeneral e gjeneric al pues jentra in costruzion cuntun
complement nominal, in gjenar un OD, e cun chel forma un s6l predicat compont: la part
lessical dal predicét e je tignude su dal element nominal, invezit il verp al esprim la part
gramatical, o ben i valors temporai, modai, aspetudi/aziondi e persondi. Par esempli, si puedin
confronta chestis cubiis di frasis:

(63) a. O vevi une biele cjase
b. O vevi pore
(64) a. Tu as fat un biel dissen
b. Tu mi as fat pore
(65) a. Dami une pene, par plasé
b. Dai une lavade a la machine, par plasé

Invezit in (63a), (64a) e (65a) i verps vé, fd e dd a son i predicadors e a tegnin su i OD
argomentai une biele cjase, un biel dissen e une pene, in (63b), (64b) e (65b) pore e lavade no
son argoments dai verps rispietifs ma, ancje se a son di un pont di viste sintatic OD, a an la
funzion di predicaddrs. I verps vé, fi e da in chestis struturis a pierdin la 16r funzion predicative
¢ a son definits verps supuart.

I verps supuart plui tipics a son apont vé, fd, da, ma ancje altri verps a puedin jentra in
cheste costruzion tant che par esempli cjapa (par es. cjapd pore, cjapd une cuete, cjapd fiic) o
cjoli (cjoli aghe, cjoli fuee, cjoli timp).

Vé si dopre massime cun nons astrats e al indiche un “stat” dal sogjet: par esempli, vé
fam, sét, sium, premure, frét, cjalt, reson, tuart, fortune, plasé, e v.1.

Un ds particolar di vé al ¢ cuant che il verp al ten st un OD + un complement predicatif
secondari (su chest v. § 25.2), tant che in:

(66) a. O ai lis cjalcis sbusadis
b. Al a i cjavei rigots
c. Tu as lis spalis largjis

Cheste costruzion si pues parafrasa doprant il verp jessi: in chest cas ’OD al devente il
sogjet e 1l sogjet al ¢ rindiit cuntun agjetif possessif:

(67) a. Lis tos cjalcis a son sbusadis
b. I siei cjavei a son rigots
c. Lis sos spalis a son largjis

La diference tra lis dés costruzions e je duncje tal fat che cul s di vé il “possessor” al
devente sogjet de frase.

Fa in union cuntun non astrat al a valor causatif: fa pore, diil, ligrie, plasé, e v.1. (si pues
notd, par esempli, la diference tra (62b) e (63b) e tra vé plasé e fa plasé, e ancjemo diferent al
¢ il significat di vé / fd il plasé di v... o fd un plasé).

Al ¢ cetant comun 1’Gs di f@ cun daspo 'articul indefinit e un N deverbal derivat di un
verp intransitif: par esempli, fa une durmide, corse, cjaminade, telefonade, e v.i. La costruzion
cul verp supuart e je une variante dai verps predicatifs corispondents durmi, cori, cjamind,
telefond, e v.1.

Slargjat te stesse maniere al € I's di fa cul articul definit e un non che al indiche un mistir.
In chel cas, al segne une ativitat permanente: fa la mestre, il gue, la dotoresse, ['infermir, e v.1.
Se la ativitat o la funzion e je provisorie, il non al a denant la preposizion di: fa di segretari, di
plevan, di president, e v.i. La indicazion di une funzion provisorie e je slargjade ancje a nons
che a indichin entitdts no animadis:

(68) Chest salon al fas di magazen.

In union cuntun agjetif sostantivat (cun denant 1’articul definit), il verp fa al indiche
compuartament negatif o ostentazion: fd il mone, il bulo, il stupit, il prepotent, ['inamordt, il
sior, e v.1.

Di la dai cas segnats, che a son caraterizats di une cierte produtivitat, la costruzion cun fd
supuart e je avonde slargjade (cence fa riferiment aes locuzions idiomatichis, che a son une
vore): 0 nomenin dome, tant che esempli (il non che al ven datr al ¢ mo cul articul, mo cence),
fa caritat, il jet, fiic, ['amor, vitis, la barbe, gatarigulis, bé¢s, e v.i. Al pues jessi doprit ancje
intun averbi: fa svelt, planc, adasi.

Da, in maniere paralele a ce che si a viod(t par fa, al ¢ di supuart a nons deverbai derivats
di verps transitifs: da une voglade, une cucade, une cjalade, une lavade, une passade, une
sburtade, une bussade, une bulide, une onzude, une strente, e v.i. Ancje in chescj cas, come cun
fa, la costruzion cul verp supuart e je une variante dai verps predicatifs corispondents vogld,
cucd, cjala, lava, ... bussa: I’0OD dal verp transitif al devente 1’OI dal predicat compontit:

(69) a. Lave la machine! | Dai une lavade ae machine!
b. Lu dstu bussdt (sburtat)? / I dstu ddt une bussade (une sburtade)?

In cualchi cas, il non che al ven datlir di dd nol € un derivat, ma la costruzion cul verp
supuart e je dut cas sinonime di une frase cuntun verp predicatif transitif. Par esempli:

(70) a. [ aiddtaghe a lis rosis
b. O ai sborfat / bagndt lis rosis

Cun tiermins tant che pugn, pidade, manade, pataf, bastonade, scufiot, e v.1. la costruzion
cun da si pues parafrasa cun ‘bati / colpi cualchidun cuntun pugn, cuntune pidade, e v.1.’.

Se il sogjet de predicazion nol ¢ I’Agjent, ma I’Esperient, si dopre istés une costruzion a
verp supuart, ma in chest cas il verp al ¢ ¢japd (un pugn, une pidade, un pataf, e v.1.).

